
Rezime/Abstract

U ovom radu smo se opredijelili da ispitamo zastupljenost pojedinih oblika poremećaja u ponašanju u populaciji djece
starijih razreda osnovnoškolskog uzrasta, da utvrdimo rizične faktore i uzroke njihovog nastanka na različitim razinama,
kao i potrebe za preventivnim djelovanjem na univerzalnom, selektivnom i indiciranom nivou. Istraživanje je provedeno u
prvom polugodištu školske 2017/18. godine na uzorku od 450 učenika osnovne škole, oba spola. Glavni cilj istraživanja je
utvrđivanje specifičnih obrazaca ponašanja i ispitivanje da li postoje razlike između učenika sa poremećajima ponašanja,
adolescenata sa internaliziranim problemima i tipično razvijenih adolescenata u pogledu prisutnosti rizičnih i zaštitnih
faktora, kao i ostvarivanje preventivnog djelovanja škole, kod učenika osnovnoškolskog uzrasta na nivou općine Doboj Istok
i Gračanice. Ovim istraživanjem nastojalo se na osnovu analize zakonske i programske osnove preventivnog djelovanja
škole i ispitivanja mišljenja i stavova nastavnika, učenika o ovom problemu, stekne uvid u aktivnosti na polju prevencije
rizičnih ponašanja u osnovnoškolskoj praksi.Hipoteze su verificirane na manifestnoj i latentnoj razini. Na latentnoj razini
primjenjena je regresijska i diskriminacijska analiza, ANOVA. Osnovna koncepcija linearne regresije bila je da se pomoću
mjera rizičnosti predvidi skor na mjerama eksternaliziranih problema. Na taj način smo nastojali otkriti koliko rizični
faktori mogu da objasne eksternalizirane probleme. Na manifestnoj razini utvrđena je frekvencija odgovora po pojedinim
varijablama. Rezultati istraživanja pokazuju prevalencije i manifestacije poremećaja u ponašanju, relacije, rizične faktore i
urgentnu potrebu za provedbom preventivnih programa u školskoj sredini.Preduzimanjem različitih mjera i aktivnosti
kojima se prevenira javljanje nepoželjnih ponašanja, razvijaju kompetencije i pozitivna svojstva ličnosti, podstiču
prosocijalna ponašanja i usvajaju društvene vrijednosti i adekvatne norme ponašanja.

